FREAGAIRT BORD NA GAIDHLIG
DON CHO-CHOMHAIRLEACHADH AIR

BARRACHD CUMHACHD DO SGOILTEAN

Tha dleastanasan reachdail a thaobh foghlam Gaidhlig air Bord na Gaidhlig, fo Achd na
Gaidhlig (Alba) 2005 agus fo Achd an Fhoghlaim (Alba) 2016, agus ann an 2017 dh’fhoillsich
am Bord Stituireadh Reachdail airson Foghlam Gaidhlig. ’S e sin am priomh sgriobhainn airson
foghlam Gaidhlig, agus e na Stitireadh a tha steidhichte air rannsachadh, eolas agus sar
mhodhan-obrach, airson uUghdarrasan foghlaim, pharantan agus daoine eile, leithid
cheannardan-sgoile.

Tha sinn a’ cur failte air a’ chothrom beachdan a thoirt seachad air na cumhachan ann am Bile
an Fhoghlaim (Alba) a thathar a’ moladh, agus tha na beachdan uile againn steidhichte air na
prionnsapalan airson foghlam Gaidhlig a chithear san Stitireadh Reachdail againn.

Tha sinn a’ déanamh toileachas ri mar a tha Riaghaltas na h-Alba ag amas air sar irean foghlaim
a thoirt gu buil, agus tha sinn an duil gum bi reachdas sam bith a tha air a dhealbh gus na h-
irean sin a choileanadh, mar phrionnsapal bunaiteach, ag aithneachadh agus a’ toirt taic do
dh’fhoghlam Gaidhlig chun na h-aon ire ’s a tha e ag aithneachadh is a’ toirt taic do
dh’fhoghlam Beurla.

CEISTEAN 1-7: CAIRT NAN CEANNARDAN-SGOILE

Bu mhath le Bord na Gaidhlig nan deanadh Riaghaltas na h-Alba cinnteach gum bi foghlam
Gaidhlig air a dhion, air a chur air adhart agus gum faigh e taic an luib nan iomairtean ura seo
- Cairt nan Ceannardan-sgoile, Planaichean Leasachaidh agus Caidreachasan Leasachaidh
Roinneil - a reir nan cumhachan reachdail a gheibhear ann an Achd an Fhoghlaim (Alba) 2016
agus san Stitireadh Reachdail airson Foghlam Gaidhlig.

Foghlam Gaidhlig

Tha foghlam Gaidhlig, a tha a’ gabhail a-steach foghlam tron Gaidhlig agus foghlam luchd-
ionnsachaidh na Gaidhlig, a’ faotainn taic chunbhalach is fheumail bho Riaghaltas na h-Alba
agus Foghlam Alba. Tha seo air a bhith cudromach ann a bhith a’ brosnachadh pharantan gus
an cuid chloinne a chur gu foghlam Gaidhlig agus tha e na bhrosnachadh don fheadhainn a
tha airson taic a thoirt don iomairt gus fas a thoirt air foghlam Gaidhlig agus air aireamh luchd-
labhairt na Gaidhlig. Tha e cudromach gun lean an taic seo an da chuid bho Riaghaltas na h-
Alba agus Foghlam Alba.

’S e an t-amas as motha a th’ aig molaidhean a’ Bhile, gun tig piseach air foghlam sgoile. Ge-
ta, bu choir a dheanamh soilleir gum bu choir an dleastanas seo a choileanadh a thaobh
foghlam tron Bheurla agus foghlam tron Ghaidhlig.



An Curraicealam

Ged a thathar air adhartas nach beag a dheanamh a thaobh foghlam Gaidhlig, tha an roinn
fhathast ann an suidheachadh gu math cugallach agus tha cunnart ann gum faodadh co-
dhunaidhean a dheanadh ceannardan-sgoile cron a dheanamh, gun fhiosta dhaibh, air
foghlam Gaidhlig air an tainig fas thar nam bliadhnaichean. Tha atharraichean sa
churraicealam air buaidh a thoirt a-cheana air Gaidhlig agus nuadh-chananan eile aig na h-
Ard Irean. Leis na cumhachdan a bharrachd aig ceannardan gus an curraicealam ionadail aca
fhein a dhealbh is a libhrigeadh, tha cothrom ann’s docha a’ bhuaidh sin a lughdachadh agus
thathar a’ cur failte air leasachaidhean sam bith a thaobh sin.

Na Cumhachan Reachdail a th’ ann An-drasta

Leis na h-atharraichean is cumhachan reachdail ura, feumar déanamh cinnteach gu bheil dion
air foghlam Gaidhlig. Bu choir do dh’ughdarrasan ionadail aire a thoirt do na cumhachan
reachdail a th’ ann a-cheana agus don stituireadh reachdail agus bu choir dhaibh deanamh
cinnteach gu bheil tuigse mhath aig ceannardan-sgoile orra feuch an urrainn do cheannardan-
sgoile cumail orra a’ toirt taic do dh’fhoghlam Gaidhlig agus a’ cur foghlam Gaidhlig air adhart
sna sgoiltean aca.

Cuideachd, feumaidh na planaichean leasachaidh airson sgoiltean aire a thoirt don Stitiireadh
Reachdail airson Foghlam Gaidhlig, a chaidh aontachadh fon Achd 2016, agus do Phlana
Gaidhlig reachdail sam bith a chaidh aontachadh aig ire an ughdarrais ionadail. Tha dragh ann
gur docha nach bi iomradh gu leor ann an Cairt nan Ceannardan-sgoile air a bhith a’ toirt taic
do agus a’ cur foghlam Gaidhlig air adhart. Bu choir co-chonaltradh is oidhirpean iomchaidh a
dhéanamh gus deanamh cinnteach nach tachair sin.

Tha cunnart eile co-cheangailte ri seo far am faodadh e a bhith nach bi ceannardan-sgoile a’
fastadh an luchd-obrach a tha dhith le sgilean Gaidhlig mar bu choir, thoradh bheireadh sin
droch bhuaidh air fas is leasachaidhean ann am foghlam tron Ghaidhlig is foghlam luchd-
ionnsachaidh na Gaidhlig.

Uallaichean Obrach nan Ceannardan-sgoile

Tha Bord na Gaidhlig ag aithneachadh gu bheil e deatamach gum faigh ceannardan-sgoile
barrachd saorsa gus leasachaidhean ann an teagasg is ionnsachadh a thoirt air adhart ann an
doigh nas com-pairtiche is nas subailte airson gun ruigear air irean-coileanaidh nas airde am
measg sgoilearan. Ge-ta, tha e cudromach gun teid an t-atharrachadh seo a thoirt a-steach
gun cus uallaich tighinn air ceannardan-sgoile air a bheil dleastanasan nach beag mu thrath.

Tha torr uallaichean air ard-luchd-dreuchd mu thrath. ’S e dubhlan a tha sin a thaobh a bhith
a’ trusadh luchd-obrach airson nan dreuchdan seo agus cuideachd feumaidh e a bhith
comasach do sgoiltean curraicealam a dhealbh a tha a’ cumail ri priomhachasan an riaghaltais
airson irean-coileanaidh is sar-mhathais.



Taic do Cheannardan-sgoile

Tha e riatanach gum faigh ceannardan-sgoile, a tha an sas ann a bhith a’ leasachadh is a’
libhrigeadh foghlam Gaidhlig, taic chunbhalach aig ire ionadail, sgireil is naiseanta. Ni sin
cinnteach gum faigh foghlam tron Ghaidhlig a cheart uimhir de bhuannachdan ’s a gheibh
foghlam tron Bheurla bho leasachaidhean is taic sam bith a bhios ann.

Tha tuigse aig ceannardan-sgoile mu thrath gur ann an urra riutha fhein a tha e gu ire mhoir
deanamh cinnteach gu bheil feallsanachd shoilleir is laidir a’ stilireadh foghlam na sgoile aca.
Ge-ta, leis na dleastanasan Ura seo, bidh feum air program le structar airson comhairleachadh,
taic is treanadh ionadail a thoirt dhaibh.

Maoineachadh

Chunnacas adhartas le foghlam Gaidhlig ann an Alba agus tha fas ri fhaicinn ann am FtG agus
FLI. Tha seo mar thoradh air mar a chaidh goireasan is luchd-obrach a chur gu feum ann an
doigh cho-reireach agus a reir plana. Ma tha atharraichean sam bith gu bhith ann air na
modhan-maoineachaidh airson sgoiltean, feumar ealla a ghabhail ris an t-siostam a th’ ann
an-drasta airson foghlam Gaidhlig le Sgeama nan Tabhartasan Sonraichte.

Tha an suidheachadh a gheibhear sna diofar sgoiltean air feadh Alba a tha a’ libhrigeadh FtG
gu math eadar-dhealaichte, agus tha beagan dragh ann, ma bhios foirmle maoineachaidh
naiseanta no ionadail ann nach gabh ealla ris na diofar shuidheachaidhean sin, nach teid
frithealadh gu ceart air na sgoiltean.

CEISTEAN 8, 9, 10: CONALTRADH RI PARANTAN IS A’ CHOIMHEARSNACHD

Tha na leasachaidhean a tha san amharc san fharsaingeachd freagarrach airson a bhith a’
conaltradh ri parantan is a’ neartachadh co-obrachadh le sgoiltean. Tha parantan fior
chudromach san fharsaingeachd do mar a shoirbhicheas le paiste. Gu h-eachdraidheil, agus
san latha an-diugh, tha parantan air a bhith gu mor an sas ann a bhith a’ leudachadh air an
iarrtas airson FtG agus ann a bhith a’ cur taic ri soirbheachas FtG. Tha sinn a’ cur failte air ath-
leasachaidhean a bheir bun-steidh laghail do agus a dhaingnicheas an taic aca. Tha e
cuideachd freagarrach gun teid na dleastanasan is cumhachdan co-cheangailte ri parantan a
bhith a’ gabhail pairt a leudachadh gu bhith a’ gabhail a-steach seirbheisean trath-
ionnsachaidh is curaim-chloinne a gheibh maoineachadh poblach.

CEISTEAN 11 1S 12: SGOILEARAN A’ GABHAIL PAIRT

Tha e deatamach gun teid guthan na cloinne a chluinntinn agus gun teid eisteachd riutha. Bu
choir luchd-ionnsachaidh oga a phiobrachadh gu bhith a’ gabhail lan-phairt san ionnsachadh
aca agus bu choir gum faigh iad an cothrom pairt a ghabhail ann an comhraidhean a bheir
buaidh air an t-slighe ionnsachaidh aca.



CEISTEAN 13-16: CAIDREACHASAN LEASACHAIDH ROINNEIL (CLR)

Tha Bord na Gaidhlig ag obair mu thrath comhla ri taghadh farsaing de bhuidhnean com-
pairteach gus deanamh cinnteach gun teid foghlam Gaidhlig eifeachdach a libhrigeadh aigire
sgireil is ionadail agus tha sinn toilichte cumail oirnn a’ toirt taic do na buidhnean sin agus
leudachadh air seo nuair a theid iarraidh oirnn. Tha sinn den bheachd gu bheil seo riatanach
ma tha foghlam Gaidhlig a’ dol a chumail air a’ soirbheachadh.

Taobh a-taigh nan roinnean foghlaim ura, bhiodh Bord na Gaidhlig a’ sireadh gheallaidhean
gun toir iad taic do FtG, FLI agus do chothroman a bharrachd gus Gaidhlig a dhéanamh na
pairt den ro-innleachd 1+2 chanan agus gun deanar cinnteach gum faigh a h-uile neach-
obrach an sas ann am foghlam Gaidhlig cothroman air taic agus sar threanadh gus na sgilean
proifeiseanta aca a leasachadh.

Tha e deatamach gum bi riochdairean bho roinn foghlam na Gaidhlig an sas sna
Caidreachasan, gus an urrainn dhaibh comhairle a thoirt seachad agus leasachaidhean a
mholadh airson FtG is FtB. Feumaidh foghlam Gaidhlig a bhith na phairt de na Planaichean
Leasachaidh aig na CLR.

Feumaidh Caidreachasan Leasachaidh Roinneil deanamh cinnteach gu bheilear a’ toirt taic do
dh’fhoghlam Gaidhlig agus ga chur air adhart. Feumaidh e a bhith nas soilleire ciamar agus co
bhuaithe a gheibh na Caidreachasan Leasachaidh Roinneil comhairle air FtG. Feumaidh sin
cuideachd a bhith air a chur air doigh gu foirmeil.

Tha e cudromach gun déan gach Caidreachas Leasachaidh Roinneil aithris gu cunbhalach do
luchd-uidhe. Tha sinn @’ moladh aithris a dheanamh gach bliadhna.

Bu choir stitireadh reachdail sam bith a bhios ann ealla a ghabhail ris an Stiuireadh Reachdail
airson Foghlam Gaidhlig.

CEISTEAN 17-18: COMHAIRLE LUCHD-OBRACH FOGHLAIM NA H-ALBA

Tha an t-adhbhar agus na h-amasan a thathar a’ moladh airson na buidhne uire, Comhairle
Luchd-obrach Foghlaim na h-Alba (CLFA), a’ buntainn ris na h-atharraichean a thathar a’
moladh an-drasta mar phairt den Ath-sgrudadh air Foghlam agus ni iad cinnteach gum bi
lonnsachadh Proifeiseanta Fad-beatha ga leudachadh gu bhith a’ gabhail a-steach an luchd-
obrach foghlaim san fharsaingeachd. San fharsaingeachd tha dleastanasan CLFA freagarrach.

A’ dol leis an dleastanas, a bhith a’ toirt comhairle neo-eisimeileach seachad steidhichte air
fianais a thaobh planadh luchd-obrach, bu choir dleastanas a bhith ann aire a thoirt do mar a
tha feum air barrachd luchd-obrach Gaidhlig. Mar roinn stéidhichte de dh’fhoghlam na h-Alba,
tha e riatanach gum bi aithne air a thoirt do gach neach-obrach Gaidhlig agus gum bi iad air
an claradh. Bhiodh e freagarrach tha fhios nan cruinnicheadh a’ Chomhairle data air sgilean
luchd-obrach Gaidhlig mar phairt den dleastanas aice a bhith a’ toirt taic do agus a’ toirt
piseach air cothroman leasachaidh proifeiseanta.

Tha foghlam Gaidhlig a’ soirbheachadh agus tha an t-iarrtas airson barrachd luchd-obrach a’
dol am meud gu cunbhalach, tha e fior chudromach gun cruinnich CLFA data agus gun déan
iad planadh airson sin.



